
Dikjarazzjoni bil-miktub, skont l-Artikolu 136 tar-Regoli ta' Proċedura, dwar l-ilma 
tax-xorb bħala dritt fundamentali1

1. In-Nazzjonijiet Uniti rrikonoxxiet id-dritt universali tal-bniedem għall-ilma u għal 
kundizzjonijiet tajbin għas-saħħa (Riżoluzzjoni tal-Assemblea Ġenerali tan-NU 
A/64/L.63/Rev.1).

2. L-Inizjattiva taċ-Ċittadini Ewropej ġabret aktar minn 1.8 miljun firma li jappoġġjaw il-
proġett Right2Water.

3. Din id-dikjarazzjoni tapprova l-għanijiet tar-Right2Water u b'mod vigoruż tappoġġja d-
dritt għall-ilma tax-xorb u l-esklużjoni tal-provvista tal-ilma u tal-ġestjoni tar-riżorsi tal-
ilma mir-regoli tas-suq intern.

4. Il-kwistjoni tal-ilma għandha implikazzjonijiet importanti għal diversi partijiet tan-
Nofsinhar tal-Ewropa wkoll, minħabba li t-tibdil fil-klima se jaggrava din il-problema.

5. L-Unjoni Ewropea għandha obbligu morali li taġixxi sabiex tiżgura distribuzzjoni ġusta 
tar-riżorsi tal-ilma u biex tipproteġi gruppi vulnerabbli fil-popolazzjoni mhux biss fi ħdan 
il-fruntieri tagħha stess iżda, fuq kollox, f'pajjiżi li qed jiżviluppaw.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


